1. ՄԱԿՐՈՏՆՏԵՍԱԿԱՆ ՎԵՐԼՈՒԾՈՒԹՅՈՒՆՆԵՐ և ԿԱՆԽԱՏԵՍՈՒՄՆԵՐ 

1.1. Ներածություն
Միջնաժամկետ ծախսային ծրագրի այս հատվածը ներկայացնում է ընթացիկ տնտեսական իրավիճակը հանրապետությունում, ինչպես նաև 2017-2019 թվականների մակրոտնտեսական հեռանկարները: 
Տնտեսական կանխատեսումների նպատակը
Հայաստանի տնտեսության իրավիճակի միջնաժամկետ կանխատեսումները նկա​րագրում են այն միջավայրը, որի պայմաններում գործելու է կառա​վարությունը: Կառավա​րության հարկա​բյու​ջետային քաղաքականությունն իր հերթին ազդում է մակրոտնտեսական միջավայրի վրա, հետևա​​բար մակրոտնտեսական կանխատեսումները հնարա​վորություն են տա​լիս հասկանալու, թե կառավարության որդեգրած միջնաժամկետ հարկա​բյու​ջետային քաղա​քա​կանությունը որքանով է համահունչ տնտեսության այլ հատվածների զարգացման միտումներին: 

Տնտեսական կանխատեսումների իրականացումը կարևոր է նաև այն տեսանկյունից, որ ազգային տնտեսության իրավիճակը մեծ ազդեցություն ունի կառավարության ֆինանսական ռեսուրսների վրա: Տնտեսական բարձր աճն ապահովում է գործարարների ավելի մեծ եկամուտներ, որոնք իրենց հերթին ապահովում են ավելի մեծ հարկային եկամուտներ: Եվ հակառակը, տնտե​սա​կան աճի ցածր մակարդակը բերում է հարկերի ավելի ցածր մակարդակի և կառավարության կողմից տրամադրվող սոցիալական աջակցության և օժանդակության ավելի մեծ պահանջարկի: Մակրոտնտեսական կանխատեսումները նաև հիմք են հանդիսանում ապագայում բյուջեի վրա հնարավոր ծանրաբեռնվածության մեծացման հետ կապված ռիսկերի գնահատման համար:
Տնտեսության նկարագրություն
Տնտեսությունը կարելի է նկարագրել ցուցանիշների հետևյալ հիմնական խմբերով.

· Համախառն առաջարկ (չափվում է տնտեսության առանձին ճյուղերում ստեղծված ավելաց​ված արժեքների իրական աճերով և համախառն ներքին արդյունքի (ՀՆԱ) իրական աճով),
· Համախառն պահանջարկ (չափվում է պետական, մասնավոր հատվածների և արտաքին աշխարհի կողմից ապրանքների և ծառայությունների վրա կատարվող ծախսումներով (սպառում/ՀՆԱ, ներդրում/ՀՆԱ, զուտ արտահանում/ՀՆԱ)),

· Գնային փոփոխականներ (ՀՆԱ դեֆլյատոր, որն իրենից ներկայացնում է տնտեսությունում ստեղծված ՀՆԱ-ի գների փոփոխությունը և գնաճ, որը չափվում է սպառողական գների (ներառյալ սպառողական, ներմուծված ապրանքների գները) ինդեքսով (ՍԳԻ)),

· Ֆինանսական համակարգի խորությունը (չափվում է փողի ագրե​գատներ/ՀՆԱ, վար​կեր/ՀՆԱ, ավանդներ/ՀՆԱ ցուցանիշներով և ցույց է տալիս, թե բանկային համա​կարգը որքանով է ներգրավված երկրի տնտեսական կյանքում),

· Արտաքին աշխարհի հետ տնտեսական հարաբերություններ (չափվում է հիմնականում երկրի ընթացիկ հաշվի հաշվեկշռով),

· Պետական հատվածի դիրքը տնտեսությունում (չափվում է հիմնականում պետական հատ​վածի ծախսերի և եկամուտների ծավալով (պետական ծախսեր/ՀՆԱ, հարկային եկա​մուտ​ներ/ՀՆԱ)): 

Աղյուսակում ներկայացված են տնտեսության ներկայիս և միջնաժամկետ հեռանկարային իրավիճակի հիմնական ցուցանիշները` ըստ վերը նշված գլխավոր տնտեսական բնութագրիչների: Միջնաժամկետ ծախսային ծրագրի այս հատվածում նկարագրված են նաև այն հիմնական գործոններն ու միտումները, որոնք պայմա​նավորում են աղյուսակ 1-ում նշված ցուցանիշերը և տնտեսության զարգացման հեռան​կարները: 

Աղյուսակ 1.Վերջին տարիների միտումներ և ՄԺԾԾ-ի հիմքում դրված հիմնական տնտեսական չափորոշիչներ, տոկոս
	Չափորոշիչ
	2013
	2014
	2015
	2016
	2017
	2018
	2019

	
	Փաստ
	Փաստ
	Փաստ
	Կանխ.
	Կանխ.
	Կանխ.
	Կանխ.

	Տնտեսական աճ (ՀՆԱ-ի իրական աճ)
	3.3
	3.6
	3.0
	3.7
	3.9
	4.0
	4.1

	Սպառման մակարդակ (Սպառում/ՀՆԱ)
	99.1
	97.6
	91.2
	89.1
	88.9
	89.3
	89.7

	Ներդրումների մակարդակ (Ներդրում/ՀՆԱ)
	22.3
	20.9
	20.4
	19.0
	19.0
	19.1
	19.8

	ՀՆԱ դեֆլյատոր
	103.4
	102.3
	101.2
	101.0
	101.4
	102.5
	103.4

	12-ամսյա գնաճ
	5.6 
	4.6 
	-0.1
	0.1
	2.4
	3.9
	4.0

	Բանկային համակարգի ներգրվածություն (փողի զանգված/ՀՆԱ)
	33.9
	34.7
	36.9
	36.3
	37.9
	37.6
	38.5

	Ընթացիկ հաշիվ/ՀՆԱ 
	-7.6
	-7.3
	-2.7
	-2.7
	-3.3
	-3.7
	-4.0


1.2. Համախառն առաջարկ

Երկրի համախառն առաջարկն իրական արտահայտությամբ չափվում է տնտեսության առանձին ճյուղերում ստեղծված ավելացված արժեքների հանրագումարով: Դրա փոփոխությունը նախորդ տարվա համեմատ գնահատվում է ՀՆԱ-ի իրական աճի
 միջոցով: Ուստի այս բաժնում կներկայացվի տնտեսության հիմնական ճյուղերում ստեղծված ավելացված արժեք​ների փոփո​խու​թյան դինամիկան վերջին տարիներին և ապագա ակնկալվող զարգա​ցում​ները:

Վերջին տարիների միտումները, ընթացիկ իրավիճակը և կանխատեսումները 


2013-2015 թվականներին տնտեսության զարգացումը շարունակվել է հիմնականում ծառայությունների և գյուղատնտեսության հաշվին: Համախառն ներքին արդյունքի (ՀՆԱ) միջին աճը 2013-2015 թվականներին կազմեց շուրջ 3.3%: Ընդ որում, 2013-2015 թվականներին աճ է արձա​նագրվել տնտեսության բոլոր ճյուղերում, բացառությամբ շինարարության
: Նշված ժամանա​կա​հատվածում ծառայությունների հաշվին ապահովվել է տնտեսական աճի 1.5 տոկո​սային կետը, իսկ իրա​կան աճը կազմել է 3.5%, արդյունաբերության հաշվին ապահովվել է տնտեսական աճի 0.7 տոկոսային կետը` 4.4% իրական աճի պայմաններում, իսկ գյուղատնտե​սության հաշվին ապահովվել է տնտեսական աճի 1.6 տոկոսային կետը` 8.9% իրական աճի պայ​մաններում: Շինարարությունը միջի​նում նվազել է 5.0%-ով` 0.5 տոկոսային կետով բացասական նպաստում ունենալով տնտեսական աճին:

2016 թվականի հունվար-մայիսին տնտեսական ակտիվության (ՏԱՑ)
 աճի տեմպն արա​գացել է: ՏԱՑ-ը նախորդ տարվա նույն ժամանակահատվածի նկատմամբ իրական արտահայ​տությամբ աճել է 5.5%-ով, որը գերազանցում է նախորդ տարվա ցուցանիշը 2.5 տոկոսային կետով: Տնտեսական ակտիվությանը նպաստել են ծառայությունների (3.7 տոկոսային կետ), արդյունաբե​րության (1.7 տոկոսային կետ
) և գյուղատնտեսության (1.0 տոկոսային կետ) ճյուղերի համախառն թողարկումների իրական աճերը: Իսկ շինարարությունը շարունակել է բացասական (0.9 տոկոսային կետ) նպաստում ունենալ տնտեսական ակտիվության աճին:

Կանխատեսում. Միջնաժամկետում ՀՆԱ-ի միջին 4.0% կանխատեսվող աճը հիմնա​կա​նում պայմանավորված կլինի ծառայությունների և արդյունաբերության ճյուղերով: 2016 թվականի համար կանխատեսվում է 3.7%, իսկ 2017-2019 թվականներին՝ համապատաս​խանաբար 3.9, 4.0 և 4.1% տնտեսական աճ: Ծառայությունների և արդյունաբերության ճյուղերի նպաստումը ՀՆԱ-ի միջին 4.0% աճին կկազմի համապատասխանաբար 1.9 և 1.0 տոկոսային կետ: Միջնաժամկետ կանխա​տե​սումները հիմնվում են տնտեսության զարգացման արձա​նագրված միտումների ու առանձահատ​կու​թյունների, միջազգային կազմակերպությունների կող​մից ներկա​յացված համաշխարհային տնտե​սության վերաբերյալ սպասումների (տես` Ներդիր 1-ը) ու վերլուծու​թյուն​ների, ինչպես նաև ճյու​ղային նախարարությունների կողմից ներկայացված միջնա​ժամկետ պետական քաղաքականության ուղղությունների վրա: 

Աղյուսակ 2. ՀՆԱ-ի իրական աճն ըստ տնտեսության ճյուղերի, %
	
	2013
	2014
	2015
	2016
	2017
	2018
	2019

	
	Փաստ
	Փաստ
	Փաստ
	Կանխ
	Կանխ
	Կանխ
	Կանխ

	Ընդամենը ՀՆԱ
	3.3
	3.6
	3.0
	3.7
	3.9
	4.0
	4.1

	Արդյունաբերություն
	6.3
	-0.9
	7.6
	6.0
	6.0
	6.1
	6.1

	Գյուղատնտեսություն
	7.6
	6.1
	13.2
	3.3
	4.0
	4.0
	4.3

	Շինարարություն
	-7.4
	-4.5
	-3.1
	-0.2
	0.2
	1.0
	1.5

	Ծառայություններ
	3.1
	6.7
	0.6
	5.6
	4.1
	4.1
	4.1

	Զուտ անուղղակի հարկեր 
	3.6
	1.8
	-5.1
	-3.9
	3.0
	3.2
	3.2


Գծապատկեր 1. Տնտեսության առանձին ճյուղերում արձանագրված և կանխատեսվող իրական աճին նպաստման չափերը

Արդյունաբերություն

2013-2015 թվականներին արդյունաբերության ճյուղը ՀՆԱ-ի աճին իր ունեցած նպաս​տումով զիջել է գյուղատնտեսությանն ու ծառայություններին, իսկ ճյուղի աճը պայմա​նավորվել է գլխավորապես հանքագործական արդյունաբերությամբ: Արդյունաբերության ճյու​ղում ավելաց​ված արժեքի միջին հաշվով 4.4% իրական աճ է գրանցվել: Հատկանշական է, որ ճգնաժամից հետո արդյունաբերության ճյուղը շատ արագ է վերականգնվել և այժմ գերազանցում է նախաճգնաժա​մային մակարդակը շուրջ 40%-ով: Արդյունաբերության նշված աճը էապես պայմանավորված է ճգնաժամից հետո համաշխարհային պահանջարկի վերականգնմամբ, ինչ​պես նաև արտահանմանն ուղղված արդյունաբերական նոր քաղաքականությամբ: Ընդ որում` արդյունաբերության աճին ամենամեծ նպաստումն է ունեցել հանքագործական արդյունա​բե​րությունը` արդյունաբերության վերը նշված 4.4% աճին նպաստելով 2.6 տոկոսային կետով: Հանքարդյունաբերութան աճը պղնձի գների նվազման պայմաններում 2015 թվականին պայմա​նա​վորվել է Թեղուտի հանքավայրի շահագործ​մամբ: Արդյունաբերության աճին հաջորդ մեծ նպաստումն է ունեցել մշակող արդյունաբերությունը, որը 1.9 տոկոսային կետով դրական նպաստում է ունեցել արդյունաբերության աճին և նշված ժամանակահատվածում արձանագրել է միջինում 3.2% աճի ցուցանիշ: Էլեկտրաէներգիայի արտադրությունը 2013-2015 թվականներին միջինում նվազել է 1.9%-ով, որը պայմանավորված էր 2014 թվականին էլեկտրաէներգիայի արտադրության ծավալների խոշոր անկմամբ: Վերջինս իր հերթին բացատրվում է 2014 թվականի էլեկտրաէներգիայի զուտ արտահանման նվազմամբ: Վերջին տարիներին արդյունաբերության աճից առաջանցիկ աճ է ունեցել արդյունաբերության՝ ջրամատա​կարարում, կոյուղի, թափոնների կառավարում և վերամշակում ենթաճյուղը, որի միջին աճը կազմել է 20.2%, իսկ նպաստումը՝ 0.4 տոկոսային կետ: Ընդ որում նշված ենթաճյուղի աճը պայմանավորված է գերազանցապես ոչ վնասակար թափոնների հավաքման աճով: 

2016 թվականի հունվար-ապրիլին արդյունաբերության ճյուղն աճել է՝ հիմնականում պայմանավորված հանքագործական արդյունաբերության և էլեկտրաէներգիայի արտադրու​թյան աճերով: 2016 թվականի հունվար-ապրիլին արձանագրվել է արդյունաբերական արտադրան​քի թողարկման ծավալի 10% իրական աճ: Վերջինիս հիմնականում նպաստել են հանքագործական արդյունաբերության 21.5% և էլեկտրաէներգիայի արտադրության 17.3 աճերը: Մշա​կող արդյունաբե​րությունը նույնպես աճ է արձանագրել՝ 3.8%, որը հիմնականում պայմա​նավորված էր ծխախոտի արտադրության 59.7%, խմիչքների արտադրության 21.0% և ոսկեր​չական արտադրատեսակների արտադրության 2.3 անգամ աճով: 

Կանխատեսում. 2016 թվականին և միջնաժամկետում կանխատեսվում է արդյունաբե​րության առաջանցիկ աճ՝ պայմանավորված արտաքին աշխարհից եկող ռիսկերի նվազմամբ: 2016 թվականին արդյունաբերության իրական աճը կլինի շուրջ 6.0%, իսկ 2017-2019 թվա​կաններին` միջինում 6.1%: Այս կանխատեսումները հիմնված են գործընկեր երկրների պահանջարկի աճի և հումքային ապրանքների գների վերաբերյալ միջազգային կազմակեր​պությունների, ինչպես նաև ներքին պահանջարկի վերաբերյալ մեր գնահատականների վրա:
Գյուղատնտեսություն
2013-2015 թվականներին գյուղատնտեսության ճյուղը բնութագրվել է բարձր աճով` պայմանվորված հիմնականում բուսաբուծության ենթաճյուղով: Ճյուղում արձանագրվել է միջի​նում 8.9% աճ: Գյուղատնտեսության ճյուղի աճին նպաստել է բուսաբուծության բարձր աճը (համախառն թողարկման աճը միջինում կազմել է 9.6%): Ընդ որում բուսաբուծության ենթաճյուղի աճը պայմանավորված է եղել աճի թե էքստենսիվ, թե ինտենսիվ գործոններով:

2016 թվականի հունվար-ապրիլին գյուղատնտեսության բարձր աճի միտումները շարու​նակվել են: Գյուղատնտեսության և ձկնորսության համախառն թողարկումն իրական արտա​հայտու​թյամբ աճել է 4%-ով
, որը զուգակցվել է բուսաբուծության, անասնաբուծության և ձկնորսության 9.7, 3.3 և 2.6% աճերով: 

Կանխատեսում. Միջնաժամկետում գյուղատնտեսության աճը կանխատեսվում է պատմա​կան ներուժային մակարդակին համահունչ: 2016 թվականի տարեվերջին ակնկալվում է գյուղա​տնտե​սության իրական աճ շուրջ 3.3%-ի շրջանակներում: 2017-2019 թվականներին ճյուղի միջին աճը կլինի 4.1%-ի շրջակայքում: Կանխատեսման համար հիմք են հանդիսացել ճյուղի զար​գացմանն ուղղված կառավարության կողմից իրականացվող
 ծրագրերի ակնկալվող արդյունք​ներն ու նախորդ տարիներին դրսևորած զարգացման միտումները:

Շինարարություն

2013-2015 թվականներին գրանցվել է շինարարության ծավալների նվազում: Շինարա​րության ավելացված արժեքի նվազումը միջինում կազմել է շուրջ 5.0%: Շինարարության նվազումը հիմնականում պայմանավորված է եղել կազմակերպությունների (6.2%) և համայնքների միջոցների հաշվին (7.3%) իրականացված շինարարության նվազմամբ, իսկ բնակչության միջոց​ների հաշվին իրականացված շինարարությունը դրական է նպաստել ճյուղին` միջինում աճելով 4.8%-ով: 

Ընդ որում` ըստ տնտեսական գործունեության տեսակների շինարարությանը հիմնականում բացասական է նպաստել ֆինանսական և ապահովագրական գործունեությունում իրականացված շինարարության 69.1% նվազումը և արդյունաբերության ոլորտում իրականացված շինարարու​թյան նվազումը՝ մշակող արդյունաբերությունում՝ 4.6%, էներգետիկայում` 13.4%, հանքագոր​ծությունում՝ 16.6%: Շինարարությանը դրական է նպաստել մշակույթ, զվարճություններ և հանգիստ ճյուղում իրականացված շինարարության 41.5% աճը:
2016 թվականի հունվար-ապրիլին շինարարությունը շարունակել է նվազման միտումը: 2016 թվականի հունվար-ապրիլ ամիսներին շինարարության ծավալները իրական արտահայ​տու​թ​յամբ նախորդ տարվա նույն ժամանակաշրջանի նկատմամբ նվազել են 7.4%-ով: Շինարա​րու​թյան ծավալների նվազմանը նպաստել են ֆինանսավորման բոլոր աղբյուրների հաշվին իրակա​նացված շինարարության ծավալները՝ բացառությամբ միջազգային վարկերի: Միջազգային վարկերի հաշվին իրականացված շինարարության ծավալներն աճել են 2 անգամ: 
Ըստ տնտեսության ճյուղերի շինարարությանը դրական են նպաստել հիմնականում փոխադրում​ներ և մշակույթ, զվարճություններ և հանգսիստ ենթաճյուղերը, բացասական են նպաստել անշարժ գույքի հետ կապված գործունեության և ջրամատակարարման ենթաճյուղերը
: 

Կանխատեսում. Միջնաժամկետում շինարարության ճյուղը դանդաղ աճի միտում կդրսևորի: Շինարարության ճյուղի ավելացված արժեքը 2016 թվականին կնվազի 0.2%-ով, իսկ միջնաժամկետում միջինում կաճի 0.9%-ով: Շինարարության աճի տեմպերը ՀՆԱ-ի աճից առաջանցիկ չեն լինի, սակայն կուղեկցվեն ճյուղի կառուցվածքում արտադրական շինարա​րության աճի միտումներով: 
Ծառայություններ 

2013-2015 թվականներին ծառայությունների ոլորտը ՀՆԱ-ի աճին համահունչ աճ է արձանագրել: Ծառայությունների ճյուղի ավելացված արժեքի միջին իրական ա​ճը կազմել է 3.5%, որը հիմնականում պայմանավորված էր մշակույթ, զվարճություններ և հանգստի և տեղե​կատվության և կապի ենթաճյուղերի աճերով: 
2016 թվականին ծառայությունները շարունակում են աճել նախորդ տարվա համեմատ արագացող տեմպերով: 2016 թվականի հունվար-ապրիլին մատուցված ծառայությունների ծա​վա​լը 2015 թվականի համապատասխան ժամանակահատվածի նկատմամբ իրական արտա​հայ​տու​թյամբ աճել է 9.3%-ով, ինչին հիմնականում նպաստել են մշակույթ, զվարճություն​նե​ր և հանգիստ ենթաճյուղի 43.9% և տրանսպորտի ենթաճյուղի 28.6% աճը: 

2016 թվականի հունվար-ապրիլ ամիսներին առևտրի ծավալները շարունակել են նվա​զել, սակայն նախորդ տարվա համեմատ ավելի ցածր տեմպերով: 2016 թվականի հունվար-ապրիլ ամիսներին առևտրի շրջանառությունը նախորդ տարվա նույն ժամանա​կահատվածի նկատմաբ կրճատվել է 0.7%-ով, որին բացասական է նպաստել մանրածախ առևտուրը՝ նվազելով 4.6%-ո​վ, իսկ մեծածախ առևտուրը դրական է նպաստել՝ աճելով 5.6%-ով:
Կանխատեսում. Ծառայությունների աճը միջնաժամկետում համահունչ կլինի ՀՆԱ-ի աճին: 2016 թվականին ակնկալվում է, որ ճյուղի աճը առաջանցիկ կլինի ՀՆԱ-ի աճից` կազմելով 5.6%, իսկ 2017-2019 թվա​​կան​ներին, ճյուղի աճը համահունչ կլինի ՀՆԱ-ի աճին` միջինում կազ​մելով 4.1%: Ծառայությունների կանխատեսման հիմքում ընկած է այն ենթադրությունը, որ ծա​ռա​յու​​​թյուն​ները պետք է առնվազն համահունչ լինեն ՀՆԱ-ի աճին, քանի որ Հայաստանի տնտե​սա​կան զար​գաց​ման մոդելը ենթադրում է առավելապես ծառայու​թյուն​ների դիվերսի​ֆի​կացում և աճ
:
Ամփոփելով նշենք, որ միջնաժամկետում տնտեսությունում կաճի արտահանելի հատ​վածի
 մասնաբաժինը: Ամբողջական առաջարկի ճյուղային կառուցվածքում ետճգնաժամային տարիներին մեծացել է արտահանելի հատվածի մասնաբաժինը՝ կազմելով 2013-2015 թվա​կաններին միջինում ՀՆԱ-ի 34.1%-ը: 2015 թվականին արտաքին պահանջարկով պայմա​նա​վորված արտահանելի հատվածի մասնաբաժինը նվազեց մինչև 33.2%, Միջնաժամկետում տնտե​սությունը կշարունակի ընթանալ ետճգնաժամային տարիներին նախանշած ճանապարհով և տնտեսության արտահանելի հատվածը կկազմի ՀՆԱ-ի 34.3%-ը: (տես Գծապատկեր 2. 2):

Գծապատկեր 2. Տնտեսության ճյուղերի տեսակարար կշիռները ՀՆԱ-ում 

[image: image2.png]100.0

80.0

60.0 -

40.0

33.9
33..

20.0

0.0 T T
2013 2014 2015

= gnun wuninquiyh hwplbp
= phUwpwipnieniu
= wpnyniuwpbipnipnit

2016 2017 2018
 Swnwinipgniuutn

= qninwwnunbunipinu

2019

35.0

34.5]

34.0

33.5]

33.0

32.5]

32.0

wnunwhwubh hwndush Yohnp <LU-nd





Աշխատանքի շուկա
2013-2015 թվականներին գործազրկության մակարդակը շարունակել է բարձր լինել՝ նվազման միտում դրսևորելով ետճգնաժամային՝ 2010-2012 թվականների համեմատությամբ: 2013-2015 թվականներին գործազրկության մակարդակը միջինում կազմել է 17.4%: Համեմա​տության համար նշենք, որ 2010-2012 թվականներին նշված ցուցանիշը միջինում կազմել է 18.2 %: 2013-2015 թվականներին աշխատավարձի մակարդակն աճել է: Այսպես՝ միջին ամսական անվանական աշխատավարձը միջինում աճել է 6.7%-ով
, որն ուղեկցվել է արտա​դրողա​կա​նության և իրական աշխատավարձի աճով: Իրական արտադրողականությունը միջինում աճել է 6.4%-ով, իսկ իրական աշխատավարձը՝ 2.5%-ով, ինչը նպաստել է միավոր աշխատուժի ծախսի կրճատմանը, հետևաբար նաև տնտեսության մրցունակության բարձ​րացմանը: 

   2016 թվականի հունվար-մայիս ամիսներին նախորդ տարվա նույն ժամանակաշրջանի նկատ​մամբ միջին ամսական անվանական աշխատավարձն աճել է 3.5%-ով՝ կազմելով 183,960 ՀՀ դրամ, իսկ իրական աշխատավարձն աճել է 5.2%-ով: Պետական հատվածում միջին ամսական անվանական աշխատավարձը կրճատվել է 0.1%-ով՝ կազմելով 157,732 ՀՀ դրամ, իսկ մասնավոր հատվածում՝ աճել է 6.9%-ով՝ կազմելով 220,034 ՀՀ դրամ: 

1.3. Համախառն պահանջարկ

Համախառն պահանջարկը պատկերացում է տալիս տնտեսությունում եկամուտների ծախսման ուղղությունների վերաբերյալ: Համախառն պահանջարկը կազմված է ներքին և ար​տաքին պահանջարկներից: Ներքին պահանջարկը տեղեկատվություն է տալիս, թե ձևա​վորված եկամուտները ուղղվելու են սպառմանը, թե ներդրվելու են տնտեսության մեջ: Նշվածը հիմնա​կանում բնութագրվում է պետական և մասնավոր հատվածների կողմից ստեղծված ընդհանուր եկամտում սպառման և ներդրումների մասնաբաժիններով, որոնք արտացոլվում են սպա​ռում/ՀՆԱ և ներդրումներ/ՀՆԱ ցուցանիշներով: Իսկ արտաքին պահանջարկը տեղեկատվություն է տալիս գործընկեր երկրների կողմից հայրենական արտադրության ապրանքների և ծառայությունների վրա կատարված ծախսումների մասին:

Վերջին տարիների միտումները, ընթացիկ իրավիճակը և կանխատեսումները 

2013-2015 թվականների տնտեսական աճը հիմնականում պայմանավորվել է արտաքին պահանջարկի աճով: Վերջին երեք տարիների տնտեսական աճը որակապես տարբերվում է տնտեսության նախաճգնաժամային և հետճգնաժամային (2010-2012 թվականների) զարգա​ցումներից` պայմանավորված այն հանգամանքով, որ եթե նախկինում տնտեսական աճը գերազան​ցապես պայմանավորված է եղել ներքին պահանջարկով, ապա 2013-2015 թվական​ներին` հիմնականում արտաքին պահանջարկով: 

Համախառն սպառում
2013-2014 թվականների վերջնական սպառման իրական աճը և 2015 թվականի նվա​զումը համահունչ են եղել տնօրինվող եկամտի իրական աճի միտումներին: 2013-2014 թվական​ներին վերջնական սպառումը իրական արտահայտությամբ միջինում աճել է 1.2%-ով, սակայն 2015 թվա​կանին նվազել 6.4%-ով՝ կրելով ներհոսող դրամական փոխանցումների նվազմամբ պայմանա​վորված մասնավոր հատվածի տնօրինվող եկամտի նվազման բացասական ազդեցությունը, որին կառավարությունն արձագանքել է խթանող հարկաբյուջետային քաղաքա​կանությամբ: Արդյունքում` 2013-2015 թվականներին վերջնական սպառումը միջինում նվազել է 1.3%-ով՝ ՀՆԱ-ի միջինում 3.3% աճի պայմաններում, որի հետևանքով համախառն պահանջարկի կառուցվածքում սպառման մաս​նաբաժինը նվազել է` 2013-2015 թվականներին միջինում կազմելով 96%: Սպառման կառուցվածքում պետական սպառման տեսակարար կշիռն աճել է՝ 2013 թվականի 11.9%-ից 2015 թվականին հասնելով 13.1%-ի, իսկ մաս​նավոր սպառման տեսա​կարար կշիռը նվազել է 87.2%-ից 78.1%-ի: 

Կանխատեսում. 2016 թվականին և միջնաժամկետում կանխատեսվում է վերջնական սպառման աճ: 2016 թվականին սպասվում է մասնավոր հատվածի տնօրինվող եկամտի աճ` պայմանավորված տնտեսական աճի տեմպերի արագացմամբ և ՌԴ-ից ներհոսող տրանսֆերտ​ների աստիճանական վերականգնմամբ: Այս պայմաններում տնտեսությունում վերջնական սպառումն իրական արտահայտությամբ կաճի 3.6%-ով՝ պայմանավորվելով մասնավոր հատվածի սպառման աճով: Մասնավոր հատվածի սպառման վրա դրական ազդեցություն կունենա նաև 2015-2016 թվականներին իրականացված խթանող դրամավարկային քաղաքականությունը: Իսկ զսպող հարկաբյուջետային քաղաքականության հետևանքով պետական հատվածի սպառումը փոքր չափով կնվազի: 2017-2019 թվականներին տնտեսության աճի տեմպերի արագացման, արտաքին աշխարհից տրանսֆերտների աճի վերականգնման ազդեցությամբ պայմանավորված սպառման աճը աստիճանաբար կարագանա՝ կազմելով միջինում շուրջ 4.0%: 

Համախառն ներդրումներ
2013-2015 թվականներին կապիտալ ներդրումների իրական նվազումը շարունակվել է, սակայն ուղեկցվել է ներդրումների որակի բարելավմամբ: 2013-2015 թվականներին կապիտալ ներդրումները իրական արտահայտությամբ միջինում նվազել են 5.0%-ով: Ընդ որում այդ նվազումը պայմանավորվել է մասնավոր ներդրումների միջինում 6.8% նվազմամբ: Մասնավոր ներդրումների նվազմանը ՀՀ կառավարությունը արձագանքել է պետական կապիտալ ծախսերի աճով, որի արդյունքում պետական ներդրումները միջինում աճել են 4.6%-ով: 


Կանխատեսում. 2016 թվականին կանխատեսվում է ներդրումների նվազում, իսկ միջնա​ժամկետում՝ աճ: 2016 թվականին կապիտալ ներդրումները կնվազեն 4.7%-ով՝ կրելով պարտքի կայունության խնդրով պայմանավորված զսպող հարկաբյուջետային քաղաքակա​նու​թյան արդյուն​քում պետական ներդրումների իրական նվազման ազդեցությունը: Դրան զուգա​հեռ 2016 թվականին իրական հատվածում ներդրումային ակտիվության աճի պայման​ներում սպաս​վում է մասնավոր ներդրումների չափավոր աճ: Միջնաժամկետում ներդրումները կդրսևո​րեն աճի միտում` միջինում շուրջ 5.0%-ի չափով՝ կրելով տնտեսության արտահանելի հատվածում ներդրում​ների աճի, ՀՀ կառավարության կողմից իրականացվող կառուցվածքային բարե​փոխումների և հարկաբյուջետային խթանների աստիճանական վերականգնման ազդեցու​թյունը: 

Զուտ արտահանում
2013-2015 թվականներին արտահանման իրական աճի միտումը շարունակվել է, իսկ ներմուծումը ունեցել է նվազման միտում: Վերջին երեք տարիներին արտահանման իրական ծավալներն աճել են միջինում 6.6%-ով: Արտահանման աճը պայմանավորված է եղել արտա​հանվող նոր հանքավայրի շահագործմամբ, արտահանելի որոշ ոլորտներում ներդումների աճով, ինչպես նաև արտահանման խրախուսմանն ուղղված` կառավարության կողմից վարվող քաղա​քականու​թյամբ: Իսկ ներմուծումը 2013-2015 թվականներին իրական արտահայտությամբ միջի​նում նվազել է 6.5%-ով՝ ինչը պայմանավորված է եղել բնակչության տնօրինվող եկամտի 2013-2014 թվականների իրական աճի տեմպերի դանդաղմամբ և 2015 թվականի իրական նվազմամբ և տնտեսական ակտիվության ցածր մակարդակով: 


Կանխատեսում. Ներմուծման աճի նկատմամբ արտահանման առաջանցիկ աճի պայման​ներում զուտ արտահանումը ինչպես 2016 թվականին, այնպես էլ միջնաժամկետ հորիզոնում աստիճանաբար կբարելավվի: 2016 թվականին վերոնշյալ գործոնների ազդեցությամբ կանխատես​վում է արտահանման 15.4% իրական աճ, իսկ տնօրինվող եկամտի աճի պայմաններում ներմուծ​ման 5.6% իրական աճ: 2017-2019 թվականներին, պայմանավորված Եվրասիական տնտեսական միու​թյանն անդամակցությամբ, համաշ​խարհային տնտեսության զարգացումներով (ինչը կարտահայտվի հայրենական արտադրանքի նկատմամբ արտաքին պահանջարկի աստիճանական մեծացմամբ), կանխատեսվում է արտահանման ծավալների միջինում 7.4%-ի չափով իրական աճ, իսկ տնօրինվող եկամտի աճի պայմաններում՝ ներմուծման ծավալների միջինում 3.6%-ի չափով իրական աճ:

Աղյուսակ 3. ՀՆԱ-ի ծախսային բաղադրիչների իրական աճերը (%)

	
	2013
	2014
	2015
	2016*
	2017*
	2018*
	2019*

	Սպառում
	1.7
	0.7
	-6.3
	3.6
	3.6
	3.8
	4.0

	Ներդրում
	-9.1
	-3.0
	-2.9
	-4.7
	3.7
	4.2
	7.4

	Արտահանում
	8.6
	6.4
	4.9
	15.4
	7.7
	7.4
	7.2

	Ներմուծում
	-2.1
	-1.0
	-16.3
	5.6
	3.6
	3.6
	3.4

	Ընդամենը ՀՆԱ
	3.3
	3.6
	3.0
	3.7
	3.9
	4.0
	4.1


Գծապատկեր 3. Ծախսային բաղադրիչների տեսակարար կշիռները ՀՆԱ-ի կազմում

Վերոնշյալ զարգացումների արդյունքում` միջնաժամկետ հորիզոնում վերջնական սպառման և ներդրումների կշիռները ՀՆԱ-ում աստիճանաբար կաճեն, իսկ զուտ արտահանման կշիռը աստիճանաբար կբարելավվի: 

Ամփոփելով նշենք, որ միջնաժամկետ հորիզոնում ամբողջական պահանջարկի աճը պայմանավորված կլինի ինչպես ներքին, այնպես էլ արտաքին պահանջարկի աճերով:

1.4. Գնային փոփոխականներ

Գների մակարդակը տնտեսության մեջ բնութագրվում է սպառողական գների ինդեքսով (ՍԳԻ) կամ ՀՆԱ դեֆլյատորով, իսկ դրանց փոփոխությունները ցույց են տալիս տնտեսությունում նկատվող գնաճի կամ գնանկման միտումները: ՍԳԻ-ն ցույց է տալիս ՀՀ սպառողական շուկայում որոշակի քանակությամբ ապրանքների (ներառյալ` ներմուծված) և ծառայությունների գների վարքագիծը, իսկ ՀՆԱ դեֆլյատորը` միայն մեր տնտեսությունում ստեղծված ապրանքների և ծառայությունների գների վարքագիծը:

Վերջին տարիների միտումները, ընթացիկ իրավիճակը և կանխատեսումները

    2013-2015 թվականներին ՀՀ ԿԲ կողմից վարվող դրամավարկային քաղաքականությունը բնութագրվում է չեզոքից ընդլայնող ուղղվածությամբ: ՀՀ ԿԲ-ն այս ժամանակահատվածում, ընդհանուր առմամբ, թուլացրել և մեղմել է դրամավարկային պայմանները` ակնկալելով նպաստել գնաճի ցուցանիշի կայունացմանն (4±1.5) ու համախառն պահանջարկի ընդլայնմանը: 2014 թվա​կանի տարեվերջը կարելի է առանձնահատուկ նշել, որպես ֆինանսական և արժութային շուկա​ներում ձևավորված լարվածության ժամանակահատված, որին ՀՀ ԿԲ-ն արձագանքեց` ճշգրտե​լով դրամավարկային քաղաքականության ուղղությունը ընդլայնողից դեպի զսպող: 2013-2015 թվա​կաններին միջին գնաճը միջինում կազմել 4.2 տոկոս: ՀՀ սպառողական շուկայում բարձր գնա​ճային միջավայր է ձևավորվել հատկապես 2013 թվականի երկրորդ կեսին, ինչը պայմա​նա​վորված է եղել էներգակիրների սակագների աճով, ինչպես նաև ներքին տնտեսությունում գյուղմթերքների գնաճով: 
Կանխատեսում. 2016 թվականին մինչև տարեվերջ կպահպանվի ցածր գնանկումային միջավայր: Գնաճի ցուցանիշը կգտնվի (4±1.5) թույլատրելի միջակայքի ստորին սահմանից ներքև, սակայն միջնաժամկետում ՀՀ ԿԲ կողմից վարվող դրամավարկային պայմանների մեղմաց​ման քաղաքականության արդյունքում կկայունանա կենտրոնական արժեքի շուրջ:  
Գծապատկեր 4.  12-ամսյա գնաճի դինամիկան [image: image4.png]> O o Q& O

Դեֆլյատոր
2013-2015 թվականներին ՀՆԱ ինդեքս դեֆլյատորը բավականին ցածր է եղել: Այն միջինում աճել է 2.3%-ով: Դեֆլյատորի աճին հիմնականում նպաստել է ծառայությունների գների ինդեքսը, որն աճել է միջինում 4.3%-ով: Հաջորդ, համեմատաբար մեծ նպաս​տումն ունեցել է շինարարության գների ինդեքսը, որն աճել է միջինում 3.6%-ով: Արդյունաբերության դեֆլյատորը փոքր նպաստում է ունեցել և միջինում աճել է 1.7%-ով: Գյուղատնտեսության գները բացասական նպաստում են ունեցել դեֆլյատորի աճին` միջինում նվազելով 4%-ով: 
Կանխատեսում. Մինչև տարեվերջ կանխատեսվում է ՀՆԱ-ի դեֆլյատորի աճ 1.0%-ի չափով: Միջնաժամկետում դեֆլյատորը նույնպես կաճի և միջին աճը կկազմի շուրջ 2.4%: Դեֆլյա​տորի աճի կանխատեսման հիմքում ընկած է հումքային ապրանքների միջազգային գների, ՍԳԻ-ի և դեֆլատորի իներցիայի վերաբերյալ գնահատականները:
1.5. Ֆինանսական շուկա
Այս բաժնում կներկայացվեն ֆինանսական շուկաները բնութագրող երկու հիմնական ցուցանիշներ` առաջինը ֆինանսական միջ​նոր​դության խորությունը և երկրորդը` ֆինանսական շուկայում ձևավորված տոկո​սադրույքները: 

Ֆինանսական միջնորդության խորության ցուցանիշը բնութագրում է ֆինանսական ինստի​տուտ​ների (բանկեր, վարկային կազմակերպություններ, ներդրումային ընկերություններ և այլն) տնտեսության մեջ ներգրավվածությունը: 

Ֆինանսական շուկայում ձևավորված տոկոսադրույքներն ազատ մրցակցության պայման​ներում ցույց են տալիս փողի գինը` հաշվի առած ֆինանսական շուկայի մասնակիցների կող​մից գնահատվող տարբեր ռիսկերի աստիճանը: Գնաճի տրված մակարդակի պայմաններում, եթե տոկոսադրույքները բարձր են, ապա ռիսկայնության աստիճանը բարձր է կամ հակառակը: 
Այսինքն` ֆինանսական շուկայի միջոցով կարգավորվում է փողի նկատմամբ առաջարկը և պա​հան​ջարկը (փողի զանգված, փողի բազա) և դրա գինը (բանկային տոկոսադրույք) տնտեսա​կան գործու​նեություն ծավալողների համար: 
Վերջին տարիների միտումները, ընթացիկ իրավիճակը և կանխատեսումները
2013-2015 թվականներին տնտեսական աճին զուգահեռ փողի զանգվածի միջին աճը կազմել է 11.3%: Ընդ որում, նույն ժամանակահատվածի համար փողի զանգվածում բանկային համակարգից դուրս կանխիկը նվազման միտում է ունեցել` կազմելով 3.4%, դրամային ավանդ​ները աճել են 14%-ով, իսկ արտարժութային ավանդները` 17.9%-ով: 

2013-2015 թվականներին փողի բազայի միջին աճը կազմել է 11.2%: Ընդ որում` ԿԲ-ից դուրս կանխիկ դրամը միջինում նվազել է 2%-ով, ՀՀ դրամով պարտադիր պահուստները աճել` 31.1%-ով, իսկ արտարժույթով պարտադիր պահուստները` 56.3%-ով: 

2013-2015 թվականներին, չնայած 2015 թվականի վարկավորման ծավալների զգալի նվազ​մանը, առևտրային բանկերի կողմից ռեզիդենտներին և ոչ ռեզիդենտ​ներին տրա​մադր​ված վար​կերի աճը միջինում կազմել է 10.2%, կշիռը ՀՆԱ-ի մեջ` 42.3%: Առևտրային բանկերի կող​մից ռեզիդենտներին և ոչ ռեզիդենտներին տրված վարկերը 2013 թվականի դեկտեմբերի վերջի դրու​թյամբ նախորդ տարվա համեմատ ավելացել են 192.6 մլրդ դրամով կամ 12%-ով
 (ՀՆԱ-ի 39.5%): 2014 թվականին վարկերի աճը կազմել է 390.1 մլրդ դրամ (21.7%), ՀՆԱ-ի մեջ` 45.3%: 2015 թվակա​նին վարկերը նվազել են 68.8 մլրդ դրամով (3.2%-ով), ՀՆԱ-ի մեջ կազմելով 42.1%: 

2013-2015 թվականներին առևտրային բանկերի կողմից ռեզիդենտներից և ոչ ռեզի​դենտ​​ներից ներգրավված ավանդների աճը միջինում կազմել է 17.7%, կշիռը ՀՆԱ-ի մեջ` 36.9%: Առևտրային բանկերի կողմից ռեզիդենտներից և ոչ ռեզիդենտներից ներգրավված ավանդները 2013 թվականի դեկտեմբերի վերջի դրությամբ նախորդ տարվա համեմատ ավելացել են 400.3 մլրդ դրամով կամ 33%-ով և ՀՆԱ-ի մեջ կազմել շուրջ 35.4%: 2014 թվականի վերջի դրությամբ ներգրավված ավանդները նախորդ տարվա համեմատ ավելացել են 145.1 մլրդ դրամով կամ 9%-ով և ՀՆԱ-ի մեջ կազմել 36.4%: 2015 թվականի վերջի դրությամբ ներգրավված ավանդները նախորդ տարվա համեմատ ավելացել են 193.6 մլրդ դրամով կամ 11%-ով և ՀՆԱ-ի մեջ կազմել 38.8%: 

Աղյուսակ 4. Վարկերի և ավանդների դինամիկան 

	 
	2013
	2014
	2015
	2016*
	2017*
	2018*
	2019*

	Վարկեր
	1798
	2188
	2120
	2194
	2281
	2384
	2503

	Վարկերի կշիռը ՀՆԱ-ում տոկոս

	39
	45
	42
	42
	41
	40
	39

	Ավանդներ
	1612
	1758
	1951
	2028
	2233
	2349
	2587

	Ավանդների կշիռը ՀՆԱ-ում, տոկոս
	35
	36
	39
	38
	40
	40
	41


*Կանխատեսումները հիմնված են ՀՀ ԿԲ և ՀՀ ՖՆ գնահատականների վրա

Առևտրային բանկերի մինչև մեկ տարի ժամկետով ՀՀ դրամով ներգրավված ավանդների տոկոսադրույքների միջին ամսական մակարդակը 2014 թվականի դեկտեմբերին կազմել է 12.5%` 2015 թվականի 14.1%-ի համեմատ: Իսկ ՀՀ դրամով վարկավորման միջին ամսական տոկո​սադրույքը 2014 թվականի դեկտեմբերին կազմել է 16.2%` 2015 թվականի նույն ամսում արձա​նագրված 15.9%-ի համեմատ: 
Առևտրային բանկերի մինչև մեկ տարի ժամկետով ՀՀ դրամով ներգրավված ավանդների և վարկերի միջին ամսական տոկոսադրույքների միջև սպրեդը 2015 թվականին 2014 թվականի նկատմամբ նվազել է 2.53 տոկոսային կետով` կազմելով 3.4 տոկոսային կետ:
Կանխատեսում. Միջնաժամկետ հորիզոնում, տնտեսական զարգացումներին համահունչ 2017-2019 թվականների համար փողի բազայի և փողի զանգվածի միջին աճերը կկազմեն համապա​տասխանաբար` շուրջ 7.9 և 8.7%:
1.6. Վճարային հաշվեկշիռ

Հայաստանի արտաքին տնտեսական գործունեության արդյունքում տեղի են ունենում տնտե​սական հոսքեր դեպի հանրապետություն և հակառակ ուղղությամբ: Այդ հոսքերը արտա​ցոլվում են երկրի վճարային հաշվեկշռում: Վճարային հաշվեկշիռը բաղկացած է երկու հիմնական բաժիններից.
· Ընթացիկ հաշիվ (հիմնականում ցույց է տալիս արտահանման և ներմուծման հետ կապված հոսքերը),
· Կապիտալի և ֆինանսական հաշիվ (ցույց է տալիս կապիտալի ներհոսքն ու արտահոսքը):
Տնտեսության արտաքին կայունության տեսանկյունից կարևոր ցուցանիշ է ընթացիկ հաշվի պակասուրդը ՀՆԱ-ի նկատմամբ: Միաժամանակ պետք է նշել, որ արտաքին աշխարհի հետ հարաբերություններում Հայաստանը համարվում է փոքր և բաց տնտեսություն ունեցող երկիր, ինչը նշանակում է, որ տնտեսական հոսքերի շարժը դեպի երկիր և երկրից դուրս հնարավորինս ազատականացված է:
Վերջին տարիների միտումները, ընթացիկ իրավիճակը և կանխատեսումները
Ընթացիկ հաշիվ
2013-2015 թվականերին վճարային հաշվեկշռի ընթացիկ հաշվի պակասուրդը շարունակել է նվազման միտում դրսևորել ետճգնաժամային` 2010-2012 թվականների համեմատությամբ: Արտաքին անհաշվեկշռվածությունը աստիճանաբար կրճատվել է և 2013-2015 թվականներին ընթացիկ հաշվի պակասուրդը կազմել է ՀՆԱ-ի միջինում 5.9%-ը: Այն առավել բարելավվել է 2015 թվականին` կազմելով ՀՆԱ-ի 2.7%-ը և 4.6 տոկոսային կետով բարելավելով ՀՆԱ-ի նկատմամբ նախորդ տարվա մակարդակը, ինչը հիմնականում պայմանավորված է եղել համախառն ազգային տնօրինվող եկամտի իրական նվազման հետևանքով ներմուծման նշանակալի անկմամբ: Մյուս կողմից, ընթացիկ հաշվի պակասուրդի կրճատմանը հակազդել է Հայաստան ներհոսող տրանֆերտ​ների և աշխատողների վարձատրության եկամուտների նվազումը, ինչը մեծ մասամբ պայմանա​վորված է եղել հիմնական գործընկեր երկիր` Ռուսաստանի տնտեսական զարգացումներով: Գծապատկեր 5-ում ներկա​յացված են ընթացիկ հաշվի միտումները և սպասումները: 

Արտաքին առևտուր

Ցուցաբերելով նվազման միտում արտաքին ապրանքաշրջանառությունը 2013-2015 թվականներին կրճատվել է միջինում 5.0%-ով` նախորդող երեք տարիների միջինում երկնիշ աճի պարագայում: Կրճատումը ապահովվել է 2015 թվականի արտաքին ապրանքաշրջա​նառու​թյան կտրուկ` մոտ 21%-ով նվազման հաշվին, ընդ որում` տեղի է ունեցել ինչպես արտա​հանման, այնպես էլ ներմուծման դոլարային արտահայտությամբ ծավալների նվազում. Արտա​հանումը 2015 թվականին կրճատվել է 4.0%-ով (1485.3 մլն ԱՄՆ դոլար), իսկ ներմուծումը` 26.8%-ով (3239.2 մլն ԱՄՆ դոլար): 

Ընթացիկ տարվա հունվար-մայիսի
 նախնական տվյալներով արտաքին ապրանքաշր​ջա​նա​ռության աճի միտումները վերականգնվել են. նախորդ տարվա համեմատ աճը կազմել է 6.8% (1892.7 մլն ԱՄՆ դոլար)` հիմնականում արտահանման ծավալների 20.1% աճի հաշվին, իսկ ներմուծման ծավալները աճել են 0.9%-ով: 

Ներմուծում
2013-2015 թվականներին ներմուծման ծավալները դրսևորել են նվազման միտում` միջինում կրճատվելով 7.7%-ով: Ընդ որում` 2013-2014 թվականների համեստ աճից հետո 2015 թվականին տեղի է ունեցել ներմուծման անկում, երբ այն դոլարային արտահայտությամբ կրճատվել է 26.8%-ով, ինչը հիմնականում պայմանավորված է եղել աշխատողների դրամական փոխանցում​ների կրճատման հաշվին բնակչության իրական տնօրինվող եկամուտների և սպառողական պահան​ջարկի նվազմամբ: 

2015 թվականի ներմուծման կրճատման ամենաբարձր` 5.0 տոկոսային կետը պայմա​նա​վորվել է «Հանքահումքային արտադրանք», 4.2 տոկոսային կետը՝ «Թանկարժեք և կիսա​թանկարժեք քարեր, թանկարժեք մետաղներ և դրանցից իրեր» ապրանքախմբերի ներմուծման նվազմամբ (նվազումը համապատասխանաբար կազմել է 25.5 և 61%): 2015 թվականին բոլոր խոշոր ապրանքախմբերով արձանագվել է ներմուծման անկում, բացառությամբ «Սարքեր և ապարատներ» ապրանքախմբի:

Ըստ ապրանքների լայն տնտեսական դասակարգման
 2015 թվականին ներմուծման նվազմանը նպաստել են. «Միջանկյալ սպառման ապրանքները» 16.5 տոկոսային կետով, «Վերջնա​կան սպառման ապրանքները»` 4.7, «Կապիտալ սպառման ապրանքները»` 2.0, իսկ «Մարդատար ավտոմեքենաները» 3.6 տոկոսային կետերով:

2016 թվականի հունվար-ապրիլին նախորդ տարվա նույն ժամանակահատվածի համեմատ ներմուծման ծավալները (դոլարային արտահայտությամբ) նվազել են 3.5%-ով (943.2 մլն ԱՄՆ դոլար): «Ոչ թանկարժեք մետաղներ և դրանցից պատրաստված իրեր» ապրանքախմբի 28.6% նվազման հաշվին ապահովվել է ներմուծման կրճատման ամենաբարձր` 2.6 տոկոսային կետը: Ներմուծման կրճատմանը հակազդել է հիմնականում «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» (1.9 տոկոսային կետ) և «Պատրաստի սննդի արտադրանք» (1.7 տոկոսային կետ) ապրանքախմբերի աճը, որը համապատասխանաբար կազմել է մոտ 61.6 և 19.7%: 

Կանխատեսում. 2016 թվականին սպասվում է ապրանքների ներմուծման 1.3% աճ (դո​լա​րային արտահայտությամբ), ինչը հիմնականում պայմանավորված կլինի բնակչության տնօրինվող եկամուտների որոշակի վերականգնմամբ: 2017-2019 թվականներին ներմուծման աճի տեմպը կարագանա, միջին տարեկան աճը կկազմի 6.1%` պայմանավորված հիմնականում դրա​մա​կան փոխանցումների աստիճանական վերականգնմամբ, ներքին տնտեսության զարգա​ցումներով և բնակչության պահանջարկի աճով, իսկ ապրանքների և ծառայությունների համար` 5.3%:
    Արտահանում
    Ետճգնաժամային` 2010-2012 թվականների երկնիշ միջին աճի համեմատ 2013-2015 թվա​կան​ներին արտահանման միջին աճը զգալի դանդաղել է` կազմելով 2.6% և, առաջին անգամ ճգնաժամից հետո, 2015 թվականին գրանցելով ծավալների նվազում: 2015 թվականի արտա​հանման 4.0% նվազման (դոլարային արտահայտությամբ) ամենաբարձր` 4.8 տոկոսային կետը պայմանավորվել է «Ոչ թանկարժեք մետաղներ և դրանցից իրեր» և 2.3 տոկոսային կետը՝ «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» ապ​րան​քա​խմբերի արտահանման համապատասխանաբար՝ 24.7 և 15.8%-ով կրճատման հաշվին: Արտա​հան​ման նվազմանը հակազդել է արտահանման կառուցվածքում ամենամեծ տեսակարար կշիռ ունեցող «Հանքահումքային արտադրանք» ապրանքախումը` 5.9 տոկոսային կետով (23.6% աճ), ինչպես նաև «Մանածագործական իրեր» ապրանքախումբը` 1.2 տոկոսային կետով (35.8% աճ):

2016 թվականի առաջին չորս ամիսների ընթացքում նախորդ տարվա նույն ժամանա​կաշրջանի համեմատ արտահանումն աճել է 22.2%-ով (514.5 մլն ԱՄՆ դոլար): «Թանկարժեք և կիսաթան​կարժեք քարեր, թանկարժեք մետաղներ և դրանցից իրեր» ապրանքախումբի հաշվին ապահովվել է արտահանման աճի 9.9 տոկոսային կետը (76.5% աճ): Համապատասխանաբար` 7.9 և 3.8 տոկոսային կետերով դրական են նպաստել նաև «Պատրաստի սննդի արտադրանք» և «Մանածա​գործական իրեր» ապրանքախմբերի արտահանման 41.8 և 128.7%-ով աճերը: Արտահանման աճին 4.2 տոկոսային կետով հակազդել է «Ոչ թանկարժեք մետաղներ և դրանցից իրեր» ապրանքախմբի 20.8%-ով նվազումը, ինչը հիմնականում պայմանավորված էր միջազգային շուկայում մետաղների գների նվազմամբ:
Կանխատեսում. Չնայած ընթացիկ տարվա սկզբից գրանցվում է ապրանքների արտա​հանման բարձր աճի ցուցանիշ, այնուհանդերձ` հիմնական գործընկեր երկրների զարգացումները (տե`ս Ներդիր 1-ը), միջազգային շուկայում մետաղների գների նվազումը և նախորդ տարվա երկրորդ եռամսյակից սկսած Թեղուտի հանքավայրի շահագործմամբ պայմանավորված հանքարդյունա​բերության աճը արտահանման առավել զգուշավոր կանխատեսման հիմք են ծառայում: 2016 թվականին սպասվում է 11.7% արտահանման աճ (դոլարային արտահայ​տությամբ): Միջնաժամկե​տում համաշխարհային թողարկման աճին և ՀՀ կառավարության կող​մից տնտեսության արտա​հանելի ոլորտում տարվող քաղաքականությանը համահունչ ակնկալվում է ապրանքների արտահան​ման միջին տարեկան 7.5% աճ: Նույն ցուցանիշը ապրանքների և ծառայությունների համար կկազմի շուրջ 5.8%:
Գործընկեր երկրներ 
Հայաստանը, լինելով փոքր և բաց տնտեսություն, արագ է արձա​գանքում գործընկեր երկրների տնտեսական զարգացումներին. համաշխարհային տնտեսությունում նկատվող միտում​ներով (մաս​նա​վորապես, զարգացող տնտեսություններից կապիտալի նկատելի արտահոսքով) և տարածաշր​ջանային ռիսկերով (Ռուսաստանի տնտեսական զարգացման վատատեսությամբ) պայմանավորված արտարժույթի ներհոսքը դեպի հանրա​պետություն դանդաղեց` նպաստելով նաև տնօրինվող եկամուտների նվազմանը և ՀՀ տնտեսական աճի որոշակի զսպմանը: 
Արտահանման հաշվին արտարժույթի ներհոսքը` հետճգնաժամային տարիներին արտա​հանման սպասվածից բարձր աճով պայմանավորված, արագ վերականգնվեց: Հայաս​տանյան ապրանքների նկատմամբ ներկայացնելով հիմնական պահանջարկը` 2013-2015 թվականների ՀՀ արտահանման 2.6% միջին աճի միջինում շուրջ 7.6 տոկոսային կետը ապա​հովել են. Չինաստանը 3.1, Իրաքը` 2.6, Վրաստանը` 1.2 և Գերմանիան` 0.8 տոկոսային կետ: Նշված երկրներ արտահան​վող հիմնական ապրանքատեսակներն են` հանքաքար, խարամ, մոխիր, ծխախոտ, Էլեկտրաէներ​գիա, ոչ թանկարժեք մետաղներ, մետաղակերամիկա, ապրանքներ դրանցից: Մյուս հիմնական գործը​նկեր երկրների ազդեցությունը արտահանմանը հիմնականում բացասական է եղել, մասնավորոպես` արտահանման միջինում 19.7% կշիռ ունեցող Ռուսաստանի հաշվին ապահովվել է աճի -0.6 տոկոսային կետը (տե´ս ստորև ներկայացված աղյուսակը):

Աղյուսակ 5. Արտահանման աշխարհագրական կառուցվածքը
	 
	2010
	2011
	2012
	2010-2012 միջին
	2013
	2014
	2015
	2013-2015 միջին
	Հիմնական ապրանքատեսակները


	Ընդամենը արտահանման աճ
	46.6
	28.2
	3.4
	26.1
	7.1
	4.6
	-4
	2.6
	

	Ռուսաստանի Դաշնություն 
	 
	 
	 
	 
	 
	 
	 
	 
	Ոգելից և ոչ ոգելից ըմպելիքներ, բնական կամ արհեստական մարգարիտ, թանկարժեք կամ կիսաթանկարժեք քարեր, թանկարժեք մետաղներ

	երկրի մասնաբաժինը ՀՀ արտահանման մեջ, %
	15.4
	16.8
	19.6
	17.3
	22.6
	19.9
	16.5
	19.7
	

	երկրի նպաստումը ՀՀ արտահանման աճին, տոկոսային կետ
	7.5
	6
	4.3
	5.9
	4
	-1.7
	-4.1
	-0.6
	

	Չինաստան 
	 
	 
	 
	 
	 
	 
	 
	 
	Հանքաքար, խարամ և մոխիր

	երկրի մասնաբաժինը ՀՀ արտահանման մեջ, %
	3
	1.2
	2.3
	2.2
	4.7
	11
	11.1
	8.9
	

	երկրի նպաստումը ՀՀ արտահանման աճին, տոկոսային կետ
	1.8
	-1.4
	1.1
	0.5
	2.7
	6.9
	-0.4
	3.1
	

	Գերմանիա 
	 
	 
	 
	 
	 
	 
	 
	 
	Մետաղներ, այլ ոչ թանկարժեք մետաղներ, մետաղակերամիկա, ապրանքներ դրանցից

	երկրի մասնաբաժինը ՀՀ արտահանման մեջ, %
	12.7
	11.9
	10.7
	11.8
	5.8
	10.2
	9.4
	8.5
	

	երկրի նպաստումը ՀՀ արտահանման աճին, տոկոսային կետ
	2.5
	2.4
	-0.4
	1.5
	-1.4
	4.9
	-1.2
	0.8
	

	Բուլղարիա 
	 
	 
	 
	 
	 
	 
	 
	 
	Հանքաքար, խարամ և մոխիր

	երկրի մասնաբաժինը ՀՀ արտահանման մեջ, %
	15
	11.5
	9.1
	11.9
	10.3
	5.5
	5.3
	7.0
	

	երկրի նպաստումը ՀՀ արտահանման աճին, տոկոսային կետ
	2.2
	1.7
	-1
	1.0
	0.1
	0.2
	-2.5
	-0.7
	

	Վրաստան 
	 
	 
	 
	 
	 
	 
	 
	 
	Էլեկտրաէներգիա, հանքաքար, խարամ և մոխիր

	երկրի մասնաբաժինը ՀՀ արտահանման մեջ, %
	4.7
	4.7
	5.1
	4.8
	5.8
	5.5
	8.4
	6.6
	

	երկրի նպաստումը ՀՀ արտահանման աճին, տոկոսային կետ
	-0.5
	-3.8
	0.7
	-1.2
	1
	-0.1
	2.6
	1.2
	

	Կանադա 
	 
	 
	 
	 
	 
	 
	 
	 
	Բնական կամ արհեստական մարգարիտ, թանկարժեք կամ կիսաթանկարժեք քարեր, թանկարժեք մետաղներ

	երկրի մասնաբաժինը ՀՀ արտահանման մեջ, %
	2.8
	5.3
	6
	4.7
	5.9
	6
	7.3
	6.4
	

	երկրի նպաստումը ՀՀ արտահանման աճին, տոկոսային կետ
	-0.6
	3.9
	1.1
	1.5
	0.2
	0.4
	1
	0.5
	

	Իրանի Իսլամական Հանրապետություն 
	 
	 
	 
	 
	 
	 
	 
	 
	Հանքային վառելանյութեր, բիտումային միջոցներ, մոմանյութեր, կենդանի կենդանիներ

	երկրի մասնաբաժինը ՀՀ արտահանման մեջ, %
	8.1
	8
	6.8
	7.6
	6.4
	5.5
	5.5
	5.8
	

	երկրի նպաստումը ՀՀ արտահանման աճին, տոկոսային կետ
	7.3
	2.1
	-0.6
	2.9
	-1
	-0.7
	-0.2
	-0.6
	

	Իրաք
	 
	 
	 
	 
	 
	 
	 
	 
	Ծխախոտ և ծխախոտի արդյունաբերական փոխարինողներ, մոմանյութեր

	երկրի մասնաբաժինը ՀՀ արտահանման մեջ, %
	0
	0.4
	1.1
	0.5
	3.3
	5.2
	8.8
	5.8
	

	երկրի նպաստումը ՀՀ արտահանման աճին, տոկոսային կետ
	0
	0.1
	0.8
	0.3
	2.4
	2.2
	3.2
	2.6
	

	Բելգիա 
	 
	 
	 
	 
	 
	 
	 
	 
	Բնական կամ արհեստական մարգարիտ, թանկարժեք կամ կիսաթանկարժեք քարեր, թանկարժեք մետաղներ, հանքաքար, խարամ և մոխիր

	երկրի մասնաբաժինը ՀՀ արտահանման մեջ, %
	7
	5.3
	8.9
	7.1
	8.9
	4
	2.9
	5.3
	

	երկրի նպաստումը ՀՀ արտահանման աճին, տոկոսային կետ
	3.6
	-0.2
	4.2
	2.5
	0.3
	-4.7
	-1.3
	-1.9
	

	Միացյալ Նահանգներ 
	 
	 
	 
	 
	 
	 
	 
	 
	Ալյումին և իրեր դրանից

	երկրի մասնաբաժինը ՀՀ արտահանման մեջ, %
	7.9
	7.6
	6.1
	7.2
	6
	5.9
	3.6
	5.2
	

	երկրի նպաստումը ՀՀ արտահանման աճին, տոկոսային կետ
	2.2
	1.7
	-1
	1.0
	0.1
	0.2
	-2.5
	-0.7
	

	Նիդերլանդներ
	 
	 
	 
	 
	 
	 
	 
	 
	Սև մետաղներ, հանքաքար, խարամ և մոխիր

	երկրի մասնաբաժինը ՀՀ արտահանման մեջ, %
	9.5
	8.8
	5.6
	8.0
	4.5
	4.8
	3.2
	4.2
	

	երկրի նպաստումը ՀՀ արտահանման աճին, տոկոսային կետ
	6.5
	1.8
	-2.8
	1.8
	-1
	0.5
	-1.8
	-0.8
	


2013-2015 թվականներին ներմուծվող ապրանքների նկատմամբ երկրի սպառողական պահանջարկը բավարարվել է մեծ մասամբ Ռուսաստանի հաշվին. Ռուսաստանի մասնաբաժինը միջի​նում կազմել է ներմուծման 25.9% (հիմնականում ներմուծվում է. հանքային վառելանյութեր, նավթ և նավթամթերք, գազ, հացահատիկներ և ալյումին): Նշանակալի են նաև Չինաստանից, Գերմանիայից, Իտալիայից ներմուծման մասնաբաժինները (կաթսաներ, սարքավորումներ, էլեկտրա​​կան մեքենաներ, ձայնագրող ապարատներ, կահույք, անկողնային պարագաներ, վեր​գետնյա տրանսպոր​տային միջոցներ, դրանց մասեր, քիմիական թելեր): 

Արտահանման և ներմուծման նշված միտումների արդյունքում հիմնական գործընկեր երկր​ների կազմը գրեթե չի փոփոխվել, մինչդեռ ըստ աշխարհագրական կառուցվածքի` արտա​քին առևտրի կշիռները փոխվել են` ԱՊՀ և Այլ երկրների մասնաբաժինների աճի ուղղությամբ: Արտաքին առևտրի աշխարհագրական կառուցվածքի փոփոխության արդյունքում 2013-2015 թվա​կան​ներին ՀՀ արտաքին առևտրաշրջանառության միջինում շուրջ 29%-ը բաժին է ընկել ԱՊՀ, 26.7%-ը` ԵՄ երկրներին և 44.2%-ը` Այլ երկրներին` նախորդ երեք տարիների միջինում 28.2, 31.1 և 40.7%-ի դիմաց: 

Դրամական փոխանցումներ
 

2013-2015 թվականներին ՀՀ ներհոսող մասնավոր տրանսֆերտների ու աշխատողների վարձատրություն դրամական փոխանցումների ծավալը միջինում նվազել է մոտ 7.0%-ով: 2015 թվականին դրամական փոխանցումները կազմել են մոտ 1471 մլն ԱՄՆ դոլար` ընդհանուր առմամբ, նախորդ տարվա համեմատ կրճատվելով 29.8%-ով և նպաստելով բնակչության տնօրինվող եկա​մուտ​ների կրճատմանը, տնտեսական ակտիվության և տնտեսական աճի հիմնա​կան շարժիչ ճյու​ղե​րի պասիվացմանը: Ընդ որում` անձնական (մասնավոր) տրանսֆերտները տարվա ընթացքում նվա​զել են 28.7%-ով (մոտ 261 մլն ԱՄՆ դոլարով), սեզոնային աշխատողների կողմից ստացված զուտ աշխատավարձը` 32.2%-ով (շուրջ 314 մլն ԱՄՆ դոլարով), իսկ շինարարության ոլորտում ծառա​յու​թյուն մատուցող սեզոնային աշխատողների զուտ եկամուտ​ները` 23%-ով (մոտ 48 մլն ԱՄՆ դոլա​րով):

Մասնավոր տրանսֆերտների և աշխատողների դրամական փոխանցումների հիմնական աղբյուր է հանդիսանում գործընկեր երկրների տնտեսական աճը. Ռուսաստանի և ԱՄՆ-ի միջին աճերը 2013-2015 թվականներին համապատասխանաբար կազմել են -0.6 և 2.3% (տես` Ներդիր 1-ը): 2015 թվականին դրամական փոխանցումների կառուցվածքում այդ երկրների կշիռները համապա​տասխանաբար կազմել են 83 և 9%` վկայելով հատկապես Ռուսաստանի տնտե​սության զարգացում​ներից Հայաստան ներհոսող դրամական փոխանցումների մեծ կախվածության մասին: 2015 թվականի ընթացքում դրամական փոխանցումների վրա մեծ էր նաև փոխարժեքի ազդեցու​թյունը. դոլարի նկատմամբ ռուսական ռուբլու ավելի խորը արժեզրկումը հանգեցրել է դոլարային արտահայ​տությամբ փոխանցումների էական կրճատման (ռուսական ռուբլով արտահայտված դրամական փոխանցումների կրճատումը համեմատաբար ավելի քիչ էր):

Փոխարժեք
2013-2015 թվականներին ՀՀ դրամը ԱՄՆ դոլարի նկատմամբ շարունակաբար արժեզրկվել է` միջինում շուրջ 5.5%-ով: 2015 թվականի նախորդ տարվա միջինի նկատմամբ գրանցվել ՀՀ դրամի անվանական արժեքի 13% արժեզրկում, ինչին` մասամբ նպաստել է դեռևս նախորդ տարիներից դիտարկվող կապիտալի ներհոսքի (հիմնականում դրամական փոխան​ցումների տեսքով) զգալի կրճատումը:
2016 թվականի առաջին հինգ ամսիներին ԱՄՆ դոլարի նկատմամբ ՀՀ դրամի փոխար​ժեքի վարքագիծը հարաբերականորեն կայուն է: 2016 թվականի առաջին հինգ ամիսներին միջին փոխարժեքը կազմել է 485.1 ՀՀ դրամ 1 ԱՄՆ դոլարի դիմաց (2015 թվականի առաջին հինգ ամիսներին` 477.2)՝ նախորդ տարվա նույն ժամանա​կա​հատվածի միջինի նկատմամբ արժեզրկվելով 1.6%-ով: Փոխարժեքի նման վարքագիծը համաշխարհային տնտեսության և տարածաշրջանային զարգացումների արդյունք է: 

Ամփոփելով նշենք, որ միջնաժամկետ հորիզոնում վերը նշված միտումների արդյունքում 2016 թվականին ընթացիկ հաշվի պակասուրդը կկազմի ՀՆԱ-ի 2.7%-ը, իսկ 2017-2019 թվական​ներին այն կհասնի միջինը 3.7% մակարդակի: Ընթացիկ հաշվի բացասական մնացորդի կրճատմանը էապես կնպաստի նաև կառավարության հարկաբյուջետային քաղաքականության աստիճանական խստացումը` պետական հատվածի պակասուրդի աստիճանական կրճատման միջոցով: 

Գծապատկեր 5. Ընթացիկ հաշվի պակասուրդ/ՀՆԱ, տոկոս

1.7. Պետական հատված 

Հարկաբյուջետային քաղաքականությունը 2013 թվականին տնտեսության վրա ունեցել է զսպող ազդեցություն, իսկ 2014-2015 թվականներին բնութագրվել է տնտեսության վրա խթանող ուղղվածությամբ: Ընդ որում, հատկանշական է 2015 թվականը` հատկապես ծախ​սային առավելապես ընդլայնող քաղաքականությամբ (1.86%), քանի որ նպատակ էր դրվել նպաստել տնտեսական աճի վերականգնմանը և մակրոտնտեսական կայունության ապահով​մանը` զուգահեռաբար ուշադրության կենտրոնում պահելով ՀՀ կառավարության պարտքի կայուն մակարդակի պահպանումը:

2013-2015 թվականներին ՀՀ պետական բյուջեի եկամուտները ՀՆԱ-ում միջինը կազմել են 23.5%: 2014 և 2015 թվականներին ՀՀ պետական բյուջեի եկամուտները ՀՆԱ-ի մեջ կազմել են համապատասխանաբար` 23.7 և 23.2%, իսկ հարկային եկամուտներ և տուրքերը` համապատաս​խանաբար 22.0 և 21.2%: 2015 թվականի արդյունքներով նախորդ տարվա նկատմամբ պետական բյուջեի եկամուտների անվանական աճը կազմել է 2.0%, իսկ հարկային եկամուտներ և տուրքե​րինը` 0.4%:

ՀՀ պետական բյուջեի ծախսերը ՀՆԱ-ի մեջ 2014 և 2015 թվականներին կազմել են համա​պա​տասխանաբար` 25.6 և 28.0%, որից կապիտալ ծախսերը նշված ժամանակահատ​վածներում կազմել են ՀՆԱ-ի 2.8 և 3.4%-ը: 

ՀՀ պետական բյուջեի դեֆիցիտը 2014 թվականին կազմել է ՀՆԱ-ի 1.9%-ը, իսկ 2015 թվա​կանի առավել խթանող հարկաբյուջետային քաղաքականության արդյունքում ավելացել` կազ​մելով 4.8%:
Գծապատկեր 6. Հարկաբյուջետային ազդակը

Կանխատեսում. Կանխատեսվող միջնաժամկետ հորիզոնում, հաշվի առնելով հարկա​բյուջետային և պարտքային կայուն միջավայր ձևավորելու համար պետական բյուջեի դեֆի​ցիտի սահուն կրճատման անհրաժեշտությունը, հարկաբյուջետային քաղաքակա​նության ազդեցությունն ամբողջական պահանջարկի վրա հիմնականում բնութագրվելու է զսպող ազդեցությամբ: 

2016 թվականին ակնկալվում է, որ ՀՀ պետական բյուջեի դեֆիցիտը կկազմի ՀՆԱ-ի 4.1%-ը, իսկ միջնաժամկետ հորիզոնում կիրականացվի դեֆիցիտի աստիճանական կրճատում, մինչև ՀՀ կառավարության պարտքի կայուն մակարդակի ապահովման անհրաժեշտ մակարդակ (1.7%): 

Այս միջավայրում 2016 թվականի համար կանխատեսվում է ՀՆԱ-ի նկատմամբ հարկային եկամուտների 20.35% մակարդակի ապահովում: Իսկ 2017-2019 թվականներն ընդգրկող հարկաբյուջետային քաղաքականության կանխատեսումները հիմնված են այն սկզբունքների վրա, որ ՀՆԱ-ի նկատ​մամբ հարկային եկամուտների բարելավումը տարեկան կազմի 0.3 տոկոսային կետ ՀՆԱ-ի նկատմամբ:
Հավելված  Հիմնական մակրոտնտեսական ցուցանիշներ
	Ցուցանիշներ
	2013
	2014
	2015
	2016
	2017
	2018
	2019

	
	փաստ.
	փաստ.
	փաստ.
	ծրագիր
	կանխ.
	կանխ.
	կանխ.

	Անվանական ՀՆԱ, մլրդ դրամ
	4555.6
	4828.6
	5032.1
	5269.1
	5551.3
	5919.4
	6372.0

	Իրական ՀՆԱ ինդեքս
	103.3 
	103.6 
	103.0
	103.7
	103.9
	104.0
	104.1

	ՀՆԱ-ի ինդեքս դեֆլյատոր 
	103.4 
	102.3 
	101.2
	101.0
	101.4
	102.5
	103.4

	Գնաճ (ժամանակաշրջանի վերջ), տոկոս
	5.6 
	4.6 
	-0.1
	0.1
	2.4
	3.9
	4.0

	Գնաճ (միջին, նախորդ տարվա նույն ժամանակահատվածի նկատմամբ), տոկոս
	5.8 
	3.02 
	3.7
	-1.2
	1.5
	3.1
	4.0

	ՀՆԱ իրական աճն ըստ ճյուղերի ավելացված արժեքների (տոկոս)

	ՀՆԱ
	3.3 
	3.6 
	3.0
	3.7
	3.9
	4.0
	4.1

	  Արդյունաբերություն
	6.3 
	-0.9 
	7.6 
	6.0 
	6.0 
	6.1 
	6.1 

	  Գյուղատնտեսություն  
	7.6 
	6.1 
	13.2 
	3.3 
	4.0 
	4.0 
	4.3 

	  Շինարարություն 
	-7.4 
	-4.5 
	-3.1 
	-0.2 
	0.2 
	1.0 
	1.5 

	  Ծառայություններ
	3.1 
	6.7 
	0.6 
	5.6 
	4.1 
	4.1 
	4.1 

	  Զուտ հարկեր
	3.6 
	1.8 
	-5.1 
	-3.9 
	3.0 
	3.2 
	3.2 

	ՀՆԱ ծախսային կոմպոնենտների իրական աճերը (տոկոս)

	Վերջնական սպառում
	1.7
	0.7
	-6.3
	3.6
	3.6
	3.8
	4.0

	   Պետական
	7.6
	-1.2
	4.5
	-0.3
	-2.0
	-0.7
	-1.7

	   Մասնավոր
	0.9
	1.0
	-7.9
	4.3
	4.5
	4.5
	4.7

	Կապիտալի համախառն կուտակում
	-9.1
	-3.0
	-2.9
	-4.7
	3.7
	4.2
	7.4

	   Պետական
	-6.9
	3.8
	17.0
	-31.3
	1.8
	3.9
	26.6

	   Մասնավոր
	-9.5
	-4.2
	-6.6
	1.5
	4.0
	4.3
	4.4

	Ապրանքների և ծառայությունների արտահանում 
	8.6
	6.4
	4.9
	15.4
	7.7
	7.4
	7.2

	Ապրանքների և ծառայությունների ներմուծում 
	-2.1
	-1.0
	-16.3
	5.6
	3.6
	3.6
	3.4

	Արտաքին հատված, մլն. ԱՄՆ դոլար

	Ապրանքների և ծառայությունների արտահանում
	3156 
	3319 
	3139.7
	3388.3
	3575.9
	3784.5
	4016.8

	Ապրանքների և ծառայությունների ներմուծում
	5365 
	5468 
	4357.4
	4452.1
	4679.5
	4922.6
	5191.7

	Ապրանքների արտահանում
	1636 
	1698 
	1626.4
	1816.7
	1943.9
	2089.7
	2256.8

	Ապրանքների ներմուծում
	3728 
	3754 
	2780.3
	2816.4
	2983.2
	3163.4
	3367.3

	Ապրանքների արտահանման աճ, %
	7.9 
	3.8 
	-4.2
	11.7
	7.0
	7.5
	8.0

	Ապրանքների ներմուծման աճ, %
	2.8 
	0.7 
	-25.9
	1.3
	5.9
	6.0
	6.4

	Ընթացիկ հաշիվ
	-845 
	-849 
	-279.3
	-291.1
	-373.4
	-436.2
	-514.9

	ՀՆԱ-ի նկատմամբ տոկոսով

	Ընթացիկ հաշիվ (ներառյալ պաշտոնական տրանսֆերտները)
	-7.6 
	-7.3 
	-2.7
	-2.7
	-3.3
	-3.7
	-4.0

	Ընթացիկ հաշիվ (առանց պաշտոնական տրանսֆերտների)
	-8.7 
	-8.2 
	-3.7
	-3.4
	-3.8
	-4.1
	-4.2

	Ապրանքների և ծառայությունների հաշվեկշիռ
	-19.9 
	-18.5 
	-11.6
	-9.9
	-9.9
	-9.6
	-9.2

	Ապրանքների և ծառայությունների արտահանում
	28.4 
	28.6 
	29.8
	31.4
	31.9
	31.8
	31.4

	Ապրանքների և ծառայությունների ներմուծում
	48.2 
	47.1 
	41.4
	41.3
	41.8
	41.4
	40.6

	Առևտրային հաշիվ
	-18.8 
	-17.7 
	-11.0
	-9.3
	-9.3
	-9.0
	-8.7

	Ներմուծման ծածկույթը (ամիսներով)
	5.0 
	3.3 
	4.9
	4.8
	4.8
	4.8
	4.7

Ներդիր 1


Համաշխարհային տնտեսության զարգացման հեռանկարները 


Համաշխարհային տնտեսության վերականգնումը շարունակվում է, սակայն սպասվածից դանդաղ տեմպերով: Տնտեսական աճի վերաբերյալ սպասումները պարբերաբար վերանայվում են նվազման ուղղությամբ և այդ է վկայում ԱՄՀ վերջին կանխատեսումը, համաձայն որի համաշխարհային տնտեսությունը թե 2016, և թե 2017 թվականներին աճելու է` համապատասխանաբար 103.2 և 103.5 տոկոս տեմպերով: Զարգացած երկրներում աճի տեմպը 2016թ-ին կկազմի  101.9 տոկոս, իսկ զարգացող երկրներում ավելի բարձր` 104.1 տոկոս: Հատկանշական է, որ Հայաստանի հիմնական գործընկեր երկրներից Ռուսաստանի տնտեսական անկման վերաբերյալ սպասումները տարեսկզբի համեմատ վերանայվել են  անկման խորացման, իսկ Չինաստանի տնտեսական աճինը` աճի ուղղությամբ:


 Խրոնիկ ցածր տնտեսական աճի տեմպերը նվազեցնում են արտադրական ներուժը և, որպես հետևանք` սպառումը և ներդրումները: Կապիտալի զուտ արտահոսքը զարգացող երկրներից շարունակվում է: Անհրաժեշտություն է առաջանում նվազեցնել մակրոտնտեսական և ֆինանսական խոցելիությունը և բարձրացնել  տնտեսությունների կայունությունը, այդ թվում` արտադրողականության աճի հաշվին: Անորոշությունները մեծացել են և ավելի ցածր աճի սցենարը դառնում է ավելի հավանական: Կարճաժամկետ և երկարաժամկետ հեռանկարում կարևորվում են աճի նպաստմանն ուղղված տնտեսական քաղաքականության միջոցառումները, ապրանքների և աշխատուժի շուկաներում լրացուցիչ փոփոխությունները, ընդգծվում է արտադրական ներուժի բարձրացման համար հստակ միջոցների անհրաժեշտությունը:


Աղյուսակ: Համաշխարհային տնտեսության զարգացման հեռանկարները 


Տոկոսային փոփոխություն�
 �
Կանխատեսում�
�
�
�
2016թ. հունվարին�
2016թ. ապրիլին�
�
�
2013�
2014�
2015�
2016�
2017�
2016�
2017�
�
Համաշխարհային թողարկում�
 3.4�
 3.4�
3.1�
 3.4�
 3.6�
 3.2�
 3.5�
�
Զարգացած երկրներ�
 1.4�
 1.9�
1.9�
 2.1�
 2.1�
 1.9�
 2.0�
�
ԵՄ�
-0.5�
0.9�
1.6�
1.7�
1.7�
 1.5�
 1.6�
�
Գերմանիա �
 0.2�
 1.6�
1.5�
 1.7�
 1.7�
 1.5�
 1.6�
�
Մեծ Բրիտանիա�
 1.7�
2.9�
2.2�
 2.2�
 2.2�
 1.9�
 2.2�
�
ԱՄՆ�
 2.2�
 2.4�
2.4�
 2.6�
 2.6�
 2.4�
 2.5�
�
Զարգացող երկրներ�
 5.0�
 4.6�
4.0�
 4.3�
 4.7�
 4.1�
 4.6�
�
Չինաստան�
 7.8�
 7.3�
6.9�
 6.3�
 6.0�
 6.5�
 6.2�
�
ԱՊՀ երկրներ�
2.1�
1.1�
-2.8�
 0.0�
1.7�
 -1.1�
 1.3�
�
Ռուսաստան�
1.3�
0.7�
-3.7�
 -1.0�
 1.0�
 -1.8�
 0.8�
�
 �
�
�
�
 �
 �
 �
 �
�
Սպառողական գներ�
�
�
�
 �
 �
 �
 �
�
Զարգացած երկրներ�
1.4�
1.4�
0.3�
 1.1�
 1.7�
 0.7�
 1.5�
�
ԵՄ�
1.3�
0.5�
-0.003�
-�
-�
 0.4�
 1.3�
�
Գերմանիա �
1.6�
0.7�
0.1�
-�
-�
 0.5�
 1.4�
�
Մեծ Բրիտանիա�
2.6�
1.4�
0.1�
-�
-�
 0.8�
 1.9�
�
ԱՄՆ�
1.5�
1.5�
0.1�
-�
-�
 0.8�
 1.5�
�
Զարգացող երկրներ�
 5.9�
 4.7�
4.7�
 5.6�
 5.9�
 4.5�
 4.2�
�
Չինաստան�
2.6�
2.0�
1.4�
-�
-�
 1.8�
 2.0�
�
ԱՊՀ երկրներ�
6.4�
8.1�
15.5�
-�
-�
 9.4�
 7.4�
�
Ռուսաստան�
6.8�
7.8�
15.5�
-�
-�
 8.4�
 6.5�
�
 �
�
�
�
 �
 �
 �
 �
�
Հումքի գներ�
�
�
�
 �
 �
 �
 �
�
Նավթի գներ[1]�
-0.9�
-7.5�
-47.2�
 -17.6�
 14.9�
 -31.6�
 17.9�
�
Ոչ նավթային գներ�
-1.2�
-4.0�
-17.5�
 -9.5�
 0.4�
 -9.4�
 -0.7�
�

�1UK Brent, Dubai, WTI տիպի նավթի գների միջին թվաբանականը











�ՀՆԱ-ի իրական աճ ասելով` հասկանում ենք տնտեսությունում ստեղծված ՀՆԱ-ի ծավալային աճը` առանց գնային փոփոխության:


�Սույն պարբերության ցուցանիշները վերաբերում են տնտեսության ճյուղերում ստեղծված ավելացված արժեքին:


�2011 թվականից ՀՀ Ազգային վիճակագրական ծառայությունը ամսական ՀՆԱ-ից անցում է կատարել ՏԱՑ-ի հաշվարկմանը: Ի տարբերություն Ազգային հաշիվների մեթոդաբանությամբ հաշվարկվող ՀՆԱ ցուցանիշի (որն ունի եռամսյակային և տարեկան պարբերականություն) ամսական ՏԱՑ-ը բնութագրում է տնտեսությունում ապրանքների և ծառայությունների թողարկման ծավալների փոփոխությունը, այլ ոչ թե ավելացված արժեքի փոփոխությունը: Բացի այդ, ամսական ՏԱՑ-ը չի ընդգրկում արտադրանքի զուտ հարկերը և ֆինանսական միջնորդության անուղղակիորեն չափվող ծառայությունները (ՖՄԱՉԾ), որոնք ներառվում են եռամսյակային և տարեկան ՀՆԱ-ի արտադրական եղանակով հաշվարկներում:


�ՏԱՑ-ի աճին ճյուղերի նպաստումները ՀՀ ֆինանսների նախարարության գնահատականներն են:


�Ենթաճյուղերի նպաստումների ցուցանիշները այս և հաջորդ ճյուղերի համար հաշվարկվել են ՀՀ ֆինանսների նախարարության կողմից` ՀՀ ԱՎԾ ամսական ցուցանիշների պաշտոնական հրապարակումների հիման վրա:


�Վարկերի տոկոսադրույքների սուբսիդավորման, գյուղատնտեսական մթերքների իրացման շղթայի ապահովման, ցորենի և գարու սերմնաբուծության և սերմնարտադրության, օրգանական գյուղատնտեսության զարգացման, տեղական կենսապարարտանյութերի զարգացման, գյուղատնտեսական տեխնիկայի վերազինման ծրագրեր:


� Ըստ տնտեսության ճյուղերի շինարարության ծավալների վերլուծությունը ներկայացված է 2016 թվականի հունվար-մարտի ցուցանիշներով:


�Աշխարհի զարգացած երկրներն իրենց տնտեսական զարգացման ճանապարհին աստիճանաբար մեծացրել են հատ�կա�պես ծառայությունների մասնաբաժինը:


�Արտահանելի հատվածի մեջ դիտարկվել են արդյունաբերությունն ու գյուղատնտեսությունը:


� 2015թ.-ի տվյալները  նախնական են` ներառված չեն փոքր և գերփոքր կազմակերպությունների ցուցանիշները: 





�Ընդգրկված չեն կուտակված տոկոսները: Վարկերի մեջ ներառված են նաև ֆակտորինգային, լիզինգային գործառնությունները և ռեպո համաձայնագրերը:





�Ցուցանիշների համադրելիությունն ապահովելու տեսանկյունից վարկերը պետք է դիտարկել տարեկան ՀՆԱ-ի մեջ:


�Այսուհետ` ներկայացված են արտահանումը ՖՕԲ և ներմուծումը ՍԻՖ գներով, ինչը թույլ է տալիս կատարել հնարավորինս մանրամասն վերլուծություն:  


� Ստորև բերված` ընթացիկ տարվա ներմուծման և արտահանման ապրանքային կառուցվածքի վերլուծությունը ներկայացված է հունվար-ապրիլի տվյալներով, քանի որ հունվար-մայիսի համապատասխան տվյալները դեռևս բացակայում են:


� Ապրանքների լայն տնտեսական դասակարգմամբ (BEC) խմբավորումները` ՀՀ ֆինանսների նախարարության գնահատականներն են:


� Առանձին երկրներով հիմնական պահանջարկը հայաստանյան ապրանքների նկատմամբ որոշվել է ըստ երկիր-ապրանք կտրվածքի ՀՀ ԱՎԾ-ի վերջին պաշտոնական հրապարակման (տվյալ դեպքում` 2014թ. տվյալների կառուցվածքով):


�Որպես դրամական փոխանցումներ դիտարկվել են ՀՀ վճարային հաշվեկշռի ընթացիկ հաշվի հետևյալ հոդվածները. «Աշխատողների վարձատրության» զուտ ներհոսքը (Սկզբնական եկամուտներում), «Անձնական տրանսֆերտների (ընթացիկ տրանսֆերտներ ռեզիդենտ և ոչ ռեզիդենտ տնային տնտեսությունների միջև)» ներհոսքը (Երկրորդային եկամուտներում) և „Շինարարության“ ոլորտում ծառայություն մատուցող սեզոնային աշխատողների զուտ եկամուտները (Ծառայություններում) (Դրամական փոխանցումներում չեն դիտարկվել „Կապիտալ տրանսֆերտներ” հոդվածի «Ֆինանսական կազմակերպություններ, ոչ ֆինանսական կազմակերպություններ, տնային տնտեսություններ և ՏՏՍՈԱԿ»-րի կողմից ստացված մասնավոր տրանսֆերտները):


�Հարկաբյուջետային քաղաքականության ազդեցությունն ամբողջական պահանջարկի վրա գնահատելու համար օգտագործվել է հարկաբյուջետային ազդակի ցուցանիշը, որը բյուջեի եկամուտների ազդակի և ծախսերի ազդակի հանրագումարն է:

